
AUTORITETI I KONKURRENCËS 
KOMISIONI I KONKURRENCËS 

 
                                                                           

VENDIM 

Nr. 691, Datë 06.05.2020  

“Mbi  autorizimin e përqendrimit të realizuar nëpërmjet përftimit të kontrollit të shoqërisë 
Unione di Banche Italiane S.p.A nga shoqëria Intesa Sanpaolo  S.p.A.” 

 
Komisioni i Konkurrencës me pjesëmarrjen e: 

 

 

 

 

Në mbledhjen e tij të datës  06.05.2020, shqyrtoi çështjen me: 

Objekti: Autorizimi i përqendrimit të realizuar nëpërmjet përftimit të kontrollit të 
shoqërisë Unione di Banche Italiane S.p.A nga shoqëria Intesa Sanpaolo  
S.p.A. 

 
Baza Ligjore: Ligji Nr. 9121, datë 28.07.2003 “Për Mbrojtjen e Konkurrencës”, i ndryshuar, 

nenet 2, 10-12, neni 24, germa d, dhe nenet 53-64. Rregullorja “Për zbatimin e 
procedurave të përqendrimit të ndërmarrjeve”, Udhëzimi “Për formën e 
njoftimit të përqendrimit”, dhe formulari i njoftimit të përqendrimit.  
 

Komisioni i Konkurrencës, pas shqyrtimit të relacionit të Sekretarit të Përgjithshëm si dhe raportit 
të Drejtorisë së Analizës dhe Metodologjisë së Tregjeve, mbi njoftimin e përqendrimit të realizuar 
nëpërmjet përftimit të kontrollit të shoqërisë Unione di Banche Italiane S.p.A nga shoqëria Intesa 
Sanpaolo  S.p.A. 
 

VËREN SE : 

Transaksioni dhe përqendrimi 

Pranë Autoritetit të Konkurrencës, është depozituar njoftimi lidhur me përftimin e kontrollit të 
shoqërisë Unione di Banche Italiane S.p.A nga shoqëria Intesa Sanpaolo  S.p.A. 

Pala blerëse: Intesa Sanpaolo  S.p.A është një shoqëri aksionare, e themeluar sipas legjislacionin 
Italian dhe e regjistruar në regjistrin e shoqërive të Torinos. Intesa Sanpaolo S.p.A është shoqëria 
mëmë e Intesa Sanpaolo Group ("ISP Group"), një nga grupet më të mëdhenj bankare italiane. 

Znj. Juliana LATIFI Kryetar 
Z. Eduard YPI Zv/Kryetar 
Znj. Leida MATJA Anëtar 
Znj. Adriana BERBERI Anëtar 
Z. Helidon BUSHATI Anëtar 

Në Shqipëri, shoqëria Intesa Sanpaolo S.p.A  zotëron në mënyrë të drejtpërdrejtë Intesa Sanpaolo 
Bank Albania SHA, një shoqëri  aksionare e themeluar sipas legjislacionit shqiptar me objekt 
aktiviteti: veprimtari bankare, veprimtari financiare dhe veprimtarinë e kasave të sigurimit, pas 
miratimit paraprak të Bankës së Shqipërisë; veprimtari të lidhura me transaksionet e titujve, vetëm 
pasi të jetë licencuar nga AMF dhe veprimtarinë e ndërmjetësimit në sigurime dhe ri sigurime në 
përputhje me Ligjin Nr.52/2014.  

Shoqëri Target: Unione di Banche Italiane S.p.A., është një shoqëri  aksionare e themeluar sipas 
legjislacionit italian, me objekt veprimtarie: Depozitimin e kursimeve dhe ushtrimin e kredisë në 
format e ndryshme të saj, direkt dhe përmes filialeve, etj. 

Unione di Banche Italiane S.p.A ka siguruar mbulimin e tregut italian nëpërmjet rrjetit të shtatë 
bankave: Banca Popolare di Bergamo, Banco di Brescia, Banca Regionale Europea, Banca 
Commercio e Industria, Banca di Valle Camonica, Banca Popolare di Ancona, Banca Carime. 
Riorganizimi i UBI Banca, ka kaluar në disa projekte të cilat kishin si qëllim bashkimin gradual të 
bankave pjesë e Unionit. 

Unione di Banche Italiane S.p.A. dhe filialet e saj nuk janë aktiv dhe nuk gjenerojnë të ardhura në 
Shqipëri  

Vlerësimi i përqendrimit                                                                                                                                                                                                                                                                                                                                                                                                                                                       

Më datë 17 Shkurt 2020, është lëshuar “Ofertë Shkëmbimi Vullnetare”, nga shoqëria Intesa 
Sanpaolo S.p.A, për të gjitha aksionet e zakonshme të Unione di Banche Italiane S.p.A  

Për secilin nga aksionet e Unione di Banche Italiane S.p.A të tenderuara në ofertë, Intesa Sanpaolo  
S.p.A do të ofrojë një shpërblim, i cili nuk do ti nënshtrohet ndonjë ndryshimi, të barabartë me 
1.7000 aksione të lëshuara rishtazi nga Intesa Sanpaolo  S.p.A. Për sa më sipër, për çdo 10 (dhjetë) 
aksione të Unione di Banche Italiane S.p.A, të tenderuara në ofertë, do të paguhen 
17(shtatëmbëdhjetë) aksione të lëshuara rishtazi të Intesa Sanpaolo  S.p.A. 

Intesa Sanpaolo S.p.A ka ofruar rreth XXX bilion Euro për mbylljen e ofertës dhe pas transaksionit 
ajo do të renditet si banka e shtatë më e madhe në gjithë Eurozonën në terma të kapitalit. 
Marrëveshja do të përfundojë pasi transaksioni të ketë marrë miratimin nga institucionet 
mbikëqyrëse nacionale si dhe nga Banka Europiane. 

Shoqëria Intesa Sanpaolo S.p.A, nëpërmjet ofertës së shkëmbimit publik vullnetar,  ka për qëllim 
që të konsolidojë më tej rolin të tij drejtues në sektorin bankar italian, në të cilin operon me sukses 
në të gjithë segmentet e tregut. 

Ndryshimi i qëndrueshëm i kontrollit mbi shoqërinë Unione di Banche Italiane S.p.A nga shoqëria 
Intesa Sanpaolo S.p.A është përftim kontrolli dhe ky transaksion plotëson kriteret e nenit 10 dhe 
12 të Ligjit 9121/2003 ‘‘Për mbrojtjen e Konkurrencës”, i ndryshuar dhe si rrjedhin në zbatim të 
nenit 53 , pika 1, germa b) të ligjit palët në këtë transaksion kanë detyrimin për njoftim dhe 
transaksioni kërkon autorizim nga Komisioni i Konkurrencës. 

Referuar nenit 3, pika 7, të Ligjit Nr. 9121, datë 28.07.2003 “Për Mbrojtjen e Konkurrencës”, i 
ndryshuar, si edhe Udhëzimit Nr.76, datë 07.04.2008 “Për përcaktimin e tregut përkatës” treg 

përkatës i produktit është konsideruar tregu i shërbimeve bankar dhe tregu përkatës gjeografik u 
konsiderua territori i Republikës së Shqipërisë. 

Në sistemi bankar aktualisht ushtrojnë veprimtarinë 12 banka të nivelit të dytë. Gjatë 2 viteve të 
fundit sistemi është prekur nga mbyllja/ristrukturimi i 4 bankave. Pjesa më e madhe e sektorit 
bankar kontrollohet nga filialet e grupeve të huaja bankare me origjinë të kapitalit nga Bashkimi 
Evropian që ushtrojnë veprimtarinë e tyre bazuar në legjislacionin shqiptar dhe në kuadrin 
rregullator në fuqi të Bankës së Shqipërisë.  

Gjatë vitit 2017, Komisioni i Konkurrencës, me Vendimin nr. 474 datë 14.09.2017 “Për 
Autorizimin e përqendrimit të realizuar nëpërmjet blerjes së disa aseteve, detyrimeve dhe 
marrëdhënieve ligjore të ndërmarrjes Veneto Banca S.p.A nga Intesa Sanpaolo S.p.A”,  miratoi 
transaksionin e blerjes nga Intesa Sanpaolo S.p.A. të disa aseteve, detyrimeve dhe marrëdhënieve 
ligjore të Banca Popolare di Vicenza S.p.A. ( BPVI), në likuidim administrativ të detyrueshëm, 
dhe Veneto Banca S.p.A., në likuidim administrativ të detyrueshëm.  

Ky transaksion ndikoi tregun shqiptar, pasi Veneto Banca S.p.A zotëronte në mënyrë të 
drejtpërdrejtë në Shqipëri Veneto Banka SHA. Pas transaksionit Veneto Banka SHA u përthith 
nga Intesa Sanpaolo Bank Albania SHA, transaksion i cili ndikoi në një rritje të moderuar të vlerës 
së portofolit të depozitave dhe kredive të Intesa Sanpaolo Bank Albania SHA. 

Referuar të dhënave ekonomike të sistemit bankar, në terma të kapitalit, vlerës së portofolit të 
depozitave dhe kredive, struktura e tregut bankat ka karakteristikat e një tregu mesatarisht të 
përqendruar gjatë periudhës 2018- shtator 2019, ku Intesa Sanpaolo Bank Albania SHA zotëron 
XX% të totalit të aktiveve, XX% të portofolit të depozitave dhe XX % të portofolit të kredisë. 

Shoqëria Target, Unione di Banche Italiane S.p.A. dhe filialet e saj nuk janë aktive në Shqipëri. 
Vetëm grupi Intesa Sanpaolo është i pranishëm përmes filialit të zotëruar tërësisht prej tij Intesa 
Sanpaolo Bank Albania SHA dhe transaksioni i synuar nuk do të sjellë asnjë ndryshim në 
strukturën e tregut bankat në Shqipëri dhe në pjesën e tregut që zotëron Intesa Sanpaolo Bank 
Albania SHA, pasi pjesa e kombinuar e tregut pas transaksionit nuk do të ndryshojë.  

Transaksioni nuk do të krijojë mbivendosje ose marrëdhënie horizontale midis aktiviteteve  të 
palëve në nivel kombëtar. 

 

PËR KËTO ARSYE: 

Komisioni i Konkurrencës, në  bazë  të nenit  24, shkronja d dhe nenit 56 pika 1 të Ligjit Nr. 9121, 
datë 28.07.2003 “Për Mbrojtjen e Konkurrencës”,  i ndryshuar,  

VENDOSI: 

1. Të autorizojë përqendrimin e realizuar nëpërmjet përftimit të kontrollit të shoqërisë Unione di 
Banche Italiane S.p.A nga shoqëria Intesa Sanpaolo  S.p.A. 

2. Ngarkohet Sekretari i Përgjithshëm për njoftimin e palëve dhe dërgimin e vendimit pasi të 
bëhen pagesat që parashikon rregullorja “Për caktimin e shpenzimeve për ndjekjen e 
procedurave pranë Autoritetit të Konkurrencës”. 

  
Ky vendim hyn në fuqi menjëherë.  
 

KOMISIONI I KONKURRENCËS 


